
Malgro chestas unfrendas am para igl mantignamaint da cant e musica agl
avigneir d’esser franco.

Cun grond plascheir e cuntantientscha pudainsa 6z constatar tgi glé reuschia
alla Gruppa da planisaziun digl Grischun Central da fundar ena scola da musica.
Sies intend & da sviglier tar unfants e carschias igl plascheir per cant e musica,
d’activar la cultura musicala. Plascheir ed anim sviglia agl cor digl unfant, vign
franc a purtar grond fretg e pi tard remunerar noss chors e nossas societads
da musica cun fervents a capavels commembers.

Ilgl grond philosoph dalla Grezia, scolast ed educatour Aristoteles, 6 managea:
«|'instrucziun ed educaziun musicala da nossa giuventetna € ena impurtanta
educaziun giovenila, e dess ord chel muteiv er neir sustigneida da nossas
instituziuns politicas e publicas.» En postulad — realiso — da noss politichers.

En postulad — realiso — da noss politichers.

Nous speragn tgi chesta scola an noss Grischun central purtaro grond fretg
per nossa cultura, per cant e musica e tgi nossa cultura cantica possa crescher
e flureir scu anfignen adaco. D. Cd.

Notizia dalla redacziun

La sonda, ils 29 da settember ha I'Uniun cantunala da cant salvau ina dieta
da presidents a Casti. Quella sentupada ha giu gl'intent d'orientar e da
sediscuorer sur dall’activitad da nossa uniun, specialmein en vesta alla fiasta
cantunala da cant 1980 a Mustér ed era alla fiasta svizra da cant 1982 a
Basiela. La biala participaziun e la viva discussiun demuossa ch’igl interess
persuenter ei avon maun. La radunonza giavischa dad intensivar il contact
denter ils chors e lur uniun cantunala.

